
Poileasaidh airson 
Dìon Dàta 

 
 

Ògmhios 2024  
 

Tha an sgrìobhainn seo an urra ri   Rianaire Dìon Dàta 

An Roinn Dìon Dàta 

An ceann-latha air an deach aonta a chur 
ris a’ phoileasaidh 

19/06/2024 

An ceann-latha air am bu chòir ath-
sgrùdadh a dhèanamh air a’ phoileasaidh 

19/06/2026 

A’ Chomataidh le Uallach air a shon  

An Ceann-latha air an deach Aonta   
Iarraidh bho CoCo  

21/03/2022 

 
 

Fiosrachadh air Tionndaidhean is Atharraichean a Rinneadh 

Àireamh an 
tionndaidh 
 

Ceann-
latha 

Atharraichean 
Cò rinn na h-
atharraichean 
 

Air 
aontachadh 
le 

1.0 
Gearran 
2022 

A’ Chiad Dreachd  
Rianaire Dìon 
Dàta 

CoCo 

2.0 19/06/2024 

1. Chaidh a chur dhan bhun-
sgrìobhainn ùir airson 
phoileasaidhean agus chaidh 
ath-sgrùdadh a dhèanamh air 
a’ phoileasaidh. 

Rianaire Dìon 
Dàta 

GM2 

Cunnartan is Buaidh a’ Phoileasaidh  
  

Adhbhar Tha am poileasaidh seo a’ cur an cèill mar a tha Sabhal Mòr Ostaig air 
cur romhpa dàta pearsanta a dhìon agus cumail ri reachdas 
buntainneach agus tha e a’ mìneachadh mar a thèid an gealladh sin a 
choileanadh. 

Co-chonaltradh (leithid co-
chonaltradh a thaobh Dìon 
Dàta agus Ionmhas) 

Manaidsear Dìon Dàta 

Cunnartan a dh’fhaodadh a 
bhith ann  

Mura cumar ris an Achd Dìon Dàta (2018) agus ri RCDD na RA, agus mar 
thoradh air sin dh’fhaodar cron a dhèanamh air cliù Sabhal Mòr Ostaig, 
cron a dhèanamh air an earbsa a tha luchd-ùidhe a’ cur annainn, agus 
dh’fhaodadh gum biodh againn ri càintean riaghlaidh a phàigheadh 
agus/no suimeannan a phàigheadh mu choinneimh thagraidhean airson 
airgead-dìolaidh. 

 

1. Fiosrachadh mun Phoileasaidh 
Tha aig Sabhal Mòr Ostaig, air adhbharan foghlaim is gnothachais, ri diofar sheòrsaichean dàta 

pearsanta a chumail mu dheidhinn dhaoine a tha beò an lùib na h-obrach dligheach a bhios sinn a’ 
dèanamh mar Cholaiste agus gus cumail ri uallaichean laghail a bhios buidhnean maoineachaidh agus 
an riaghaltas a’ cur oirnn. Tha Sabhal Mòr Ostaig a’ gabhail ris, ma bhios a’ bhuidheann a’ dèiligeadh ri 
dàta pearsanta san dòigh cheart agus gu laghail gum bi sin a’ ciallachadh gum daoine a’ cur earbsa sa 
bhuidhinn agus tha sinn air cur romhainn dèanamh cinnteach gun tèid dàta pearsanta a 
chruinneachadh, a stòradh, agus gum faighear cuidhteas e ann an dòighean tèarainte agus freagarrach. 

 
Feumar dèiligeadh ri fiosrachadh pearsanta a tha air a ghleidheadh ann an cruth sam bith (eadar 

pàipear, meadhanan didseatach no meadhanan eile) a rèir nan cumhachan dìona laghail a gheibhear 
san Achd Dìon Dàta (2018) agus san Riaghailt Choitchinn airson Dìon Dàta (Riaghailt (AE) 2016/679). 
Gheibhear frèam sa phoileasaidh seo gus dèanamh cinnteach gun coilean Sabhal Mòr Ostaig ar cuid 
dhleastanasan fo ADD 2018 agus RCDD na RA.  

 
Tha Sabhal Mòr Ostaig a’ cur an làn-thaice ri agus a’ cumail ri prionnsapalan RCDD na RA. Tha na 

prionnsapalan sin a’ cur an cèill nan cumhachan laghail a dh’fheumar a choileanadh nuair a thathar a’ 
dèiligeadh ri dàta pearsanta. Feumaidh luchd-obrach, oileanaich agus daoine eile a bhios a’ faighinn, a’ 
làimhseachadh, a’ dèiligeadh ri, a’ giùlan, a’ gluasad no a’ stòradh dàta pearsanta airson Sabhal Mòr 
Ostaig cumail ris na prionnsapalan seo. 
 

2. Mìneachaidhean 
ADD 2018  Achd Dìon Dàta 2018 
RCDD na RA An Riaghailt Choitcheann airson Dìon Dàta (AE 2016/679) mar a chaidh a chumail 

agus atharrachadh ann an lagh na RA (RCDD na RA). 
AE An t-Aonadh Eòrpach 
Dàta Pearsanta Fiosrachadh mu neach a tha beò a ghabhas cleachdadh gus an aithneachadh (no a 

ghabhas cleachdadh gus an aithneachadh ma thèid a chur còmhla ri fiosrachadh 
eile). 

OCF  Oifis Coimiseanair an Fhiosrachaidh 
RDD  Rianaire Dìon Dàta 
MDD Manaidsear Dìon Dàta 



   

 

 

Tiotal: Poileasaidh airson Dìon Dàta                                         Iomradh: SMO/DD/POIL/003/2.0(G) 

 

Sabhal Mòr Ostaig                                                       Duilleag 3 a-mach à 5 

 

 

 

3. Farsaingeachd a’ Phoileasaidh 
Tha am poileasaidh seo a’ buntainn ris an sgioba-obrach air fad, leithid chosnaichean, luchd-obrach, 
cunnradairean agus daoine eile a bhios a’ faighinn, a’ làimhseachadh, a’ giùlan, a’ gluasad, a’ stòradh 
no a’ dèiligeadh ri dàta pearsanta airson, no fo sgèith no fo stiùir, Sabhal Mòr Ostaig. 
 

4. Mura-bhith 
Tha am poileasaidh seo ga chur an sàs gun mhura-bhith, gun chuingealachadh agus gun chumha 
sònraichte sam bith. 
 

5. A’ Sgaoileadh Fios mun Phoileasaidh 
Thèid am poileasaidh seo fhoillseachadh air làrach-lìn Sabhal Mòr Ostaig. 
 

6. Dleastanasan is Uallaichean 
’S ann an urra ris an Rianaire Dìon Dàta a tha am poileasaidh seo agus tha e mar uallach orra ath-
sgrùdadh is ùrachadh a dhèanamh air gu cunbhalach gus ealla a ghabhail ri atharraichean air 
reachdas, air lagh-chùisean no air na thathar a’ moladh a thaobh sàr mhodhan-obrach. 
 
Nì manaidsearan cinnteach gun cùm a h-uile neach-obrach is cunnradair ris a’ phoileasaidh seo agus 
gum faigh iad fiosrachadh gu leòr mu dheidhinn. 
  
Nì Sealbhadairean Fiosrachaidh cinnteach, nuair a bhios e freagarrach: 

• gum bi sgrìobhainnean sa bheil fiosrachadh pearsanta air an comharrachadh leis an inbhe-
sheòrsachaidh cheart 

• gun tèid poileasaidhean gleidhidh a chur an sàs airson fiosrachadh pearsanta a tha air a 
chumail ann am faidhle 
  

Bu chòir do luchd-obrach, ris a bheil e an urra fiosrachadh pearsanta a làimhseachadh agus rian a 
chumail air an fhiosrachadh sin, deagh mhodhan-obrach airson dìon dàta a chur an sàs agus cumail 
ris a’ phoileasaidh seo. 
 
Bidh e an urra ris an Rianaire Dìon Dàta, agus ris an Oifigear Dìon Dàta, modhan-obrach dìon dàta 
soilleir a stèidheachadh do luchd-obrach agus cothroman a thoirt do luchd-obrach air trèanadh dìon 
dàta nuair a bhios feum air sin. 
 

7. Modhan-obrach 
Bidh an Rianaire Dìon Dàta agus am Manaidsear Dìon Dàta a’ dèanamh sgrùdadh air agus a’ cumail 
clàr de mar a bhios Sabhal Mòr Ostaig a’ cumail ri laghan is sàr mhodhan-obrach airson dìon dàta 
agus iad a’ cleachdadh Frèam Cunntalachd an OCF airson dìon dàta. Cleachdaidh an RDD agus am 
MDD am Frèam Cunntachalachd gus stiùireadh a thoirt dhan obair gus leasachaidhean 
leantainneach a chur an sàs air feadh Sabhal Mòr Ostaig. 
 
Nì Sabhal Mòr Ostaig na leanas:      

• Thèid fiosrachadh-clàraidh mionaideach leis an fhiosrachadh as ùire ullachadh airson an OCF 
agus pàighear cìs dìon dàta 

• Nithear cinnteach gun cuirear fios chun an OCF mu atharraichean sam bith taobh a-staigh 
clàr-ama freagarrach 

• Nithear cinnteach gu bheil neach ann le dleastanasan sònraichte airson Dìon Dàta 

• Cumar gu tur ri cumhachan airson a bhith a’ cruinneachadh is a’ cleachdadh dàta pearsanta 
ann an dòighean cothromach 

• Coileanaidh iad na dleastanasan aca gus innse do dhaoine fa leth mu mar a thathar a’ 
cruinneachadh, a’ dèiligeadh ri, a’ co-phàirteachadh agus a’ gleidheadh dàta, mar a 
dh’fheumar fon RCDD a tha a’ stèidheachadh ‘còir gus fios fhaighinn’  

• Coileanaidh iad na dleastanasan aca gus na h-adhbharan a thathar a’ cleachdadh dàta 
pearsanta a chomharrachadh 

• Thèid dàta pearsanta a chruinneachadh is a chleachdadh dìreach chun na h-ìre ’s a 
dh’fheumar gus riatanasan obrach no laghail sam bith a choileanadh 

• Nithear cinnteach à càileachd an dàta phearsanta a thèid a chleachdadh 
• Cuirear modhan-sgrùdaidh làidir an sàs gus dearbhadh dè cho fada ’s a bhios dàta pearsanta 

air a chumail 
• Nithear cinnteach gun urrainn do dhaoine fa leth, mu bheil dàta pearsanta air a chumail, làn 

fheum a dhèanamh de na còraichean aca fo ADD 2018 agus fo RCDD na RA 
• Cuirear modhan-obrach freagarrach an sàs a thaobh tèarainteachd teicneòlais agus 

tèarainteachd na buidhne gus dìon a chur air dàta pearsanta 
• Nithear cinnteach gum bi modhan-dìona freagarrach ann nuair a bhithear a’ gluasad 

fiosrachadh pearsanta gu àite taobh a-muigh na RA. Nota: Tha modhan-dìona a bharrachd a 
dhìth nuair a thathar a’ cur fiosrachadh gu àite taobh a-muigh an AE 

• Nithear cinnteach gun urrainn do dhaoine, mu bheil dàta pearsanta air a chumail, làn fheum 
a dhèanamh de na còraichean aca fo ADD 2018. (Nam measg tha: a’ chòir gus fios fhaighinn 
gu bheilear a’ cleachdadh fiosrachadh pearsanta, a’ chòir gus cothrom fhaighinn air an 
fhiosrachadh phearsanta agad fhèin, a’ chòir gus stad a chur air daoine bho bhith a’ 
cleachdadh fiosrachadh ann an cuid a shuidheachaidhean agus a’ chòir gus fiosrachadh a 
cheartachadh, atharrachadh, a dhubhadh às no bacadh a chur air nuair tha e ceàrr no neo-
riatanach) 

• Bithear a’ dèiligeadh ri daoine ann an dòigh dhligheach is chothromach nuair a thathar a’ 
dèiligeadh ri iarrtasan airson fiosrachadh agus cha bhi aois, creideamh, ciorraman, gnè, 
taobh gnèitheasach no cinneadh nan daoine a’ toirt buaidh sam bith air sin 

• Thèid beachdachadh air tachartasan far an deach tèarainteachd dàta pearsanta a 
bhristeadh, bidh modhan-aithris ann air a bheil fios aig an luchd-obrach air fad, agus innsear 
mu bhristidhean do dh’Oifis Coimiseanair an Fhiosrachaidh nuair a dh’fheumar agus gabhar 
na ceumannan freagarrach gus innse mu dheidhinn do na daoine ris am buin an dàta. 

 

8. Reachdas air Cùl a’ Phoileasaidh 
Na Riaghailtean Coitcheann airson Dìon Dàta (AE 2016/679) mar a chaidh an cumail agus an 
atharrachadh ann an lagh na RA. 
Riaghailt Choitcheann an AE airson Dìon Dàta (Riaghailt 2016/679 aig Pàrlamaid agus Comhairle na 
h-Eòrpa) 
Achd Dìon Dàta 2018 
Riaghailtean airson Prìobhaideachd is Conaltradh Eileagtronaigeach (RPCE) 

 

9. Poileasaidhean, Modhan-obrach agus Stiùiridhean Buntainneach  
Bidh Sabhal Mòr Ostaig a’ coileanadh nan dleastanasan aca le bhith a’ cleachdadh diofar 
phoileasaidhean, mhodhan-obrach agus stiùiridhean gus stiùireadh a thoirt dhan luchd-obrach aca 
air mar a choileanas iad na geallaidhean ann an earrainn 7 gu h-àrd: 
 
Poileasaidh Dìon Dàta Sabhal Mòr Ostaig airson Luchd-obrach 
Stiùireadh Sabhal Mòr Ostaig airson Bhristidhean a thaobh Dàta Pearsanta 

Modhan-obrach Sabhal Mòr Ostaig airson Iarrtasan bho Luchd-dàta gus Dàta Fhaicinn 
Poileasaidh Sabhal Mòr Ostaig airson Rianachd is Modhan-obrach Chlàran 
Poileasaidh airson a bhith Cleachdadh Siostaman TFC Sabhal Mòr Ostaig gu h-Iomchaidh 
 
 
 
 
 
 
 
 
 
 
 
 
 

 
 
 
 
 
 
 
 
 
 
 


